
Облыс әкімі Нұрлыбек Нәлібаевтың 
қатысуымен Жалағаш ауданының  «Ақсу», 

М.Шәменов ауылдарын газ желісіне 
қосу рәсімі өтті. Аймақ басшысы 

көптен күткен игілікті пайдалануды 
бастаған  тұрғындарды 

құттықтады.

– Мемлекет басшысы 
Қасым-Жомарт Кемелұлы: 
«Аса маңызды мәселелердің 
бірі – ауылды кешенді түрде 
жетілдіру. Ауылдарға нақ-
ты қолдау көрсетіп, зама науи 
инфра құрылымды дамы туымыз 
керек»  деген болатын.

Елді мекендерге жеткізілген 
ин фра құрылым мұн дағы халық-
тың әл-ауқатын арттырады, кәсіп-
керліктің өркендеуіне, басқа да бас-
тамаларға жол ашады. Өткен жылы 
Жала ғаш ауданының бюджеті 10 млрд 848 
млн теңге болды. Биыл 12 млрд 215 млн теңгеге 

жетті, 12,6 пайыз өсім қалыптасты. Бұл қар жы 
тұрғындардың өмір сүру са па  сын арттыратын 
жобаларға ба  ғыт  талуда. Кейінгі үш жылда ау -
дан да 4 млрд 400 млн теңгеге 104 шақырым ішкі 
көшелер мен ау дан  дық маңызы бар авто мобиль 
жолдары жөндеуден өтті. Тағы 1 млрд теңгеге 
7 шақырым ауызсу жүйелері, 1 млрд 400 млн 
теңгеге электр желілері жаңартылды, 51 тұрғын 
үй пайдалануға берілді.

«Таң», Мырзабай ахун, Есет батыр ауыл-
дарында жаңа дәрігерлік амбулаториялар ел 
игілігіне табыс талды. «Ауыл – ел бесігі» жоба-
сы аясында 572 млн теңгеге 250 орын дық 
«Оқушылар үйі» мен «Өнер мектебі» ашылды. 
Сондай-ақ «Таң» ауылындағы мәдениет үйі 
мен Бұқарбай батыр ауылындағы мектеп 
ғимараттары күрделі жөндеуден өтті. Бүгінде 
«Аққыр» ауылындағы денешынықтыру-сауық-
тыру кешені, «Қаракеткен» ауылындағы дәрі-
герлік амбулатория, Жала ғаш кентіндегі 
«Руха ният орталығы ның» құрылысы жүруде. 
Бұл жұ мыс тарға 2 млрд 200 млн теңге қар жы 
бағытталды. 

Елдің дамуы ауылдың гүлденуі нен баста-
лады. Ауылдың дамуы, келешегі сіздердің 
бірлік теріңіз бен тату тірліктеріңізге байла-
нысты. Бү гін әр үйге қосылған «көгілдір отын» 

отбасыларыңызға бақыт пен шаттық әкел-
сін! Еліміз аман, жұртымыз тыныш 

болсын! Туған жеріміз – Сыр өңірі 
қарыштап дами бергей! – деді 

Н.Нәлібаев.
Газ қосу рәсімінен кейін 

ай мақ басшысы екі ауылдың 
тұр   ғын  дарымен кездесіп, 
ат қа   рыл ған істер, алдағы 
мақ сат-міндеттер ту ралы 
айт ты. Инфрақұры лым дық 
жо ба ларға, әр саладағы 
жаңа   шыл дықтарға, ауыл 
тұр  ғын дарына ұсы ны ла-
тын мүм кіндіктерге, ай  мақ-

та қолға алынған жоба ларға 
жан-жақты тоқталды. Кезде-

суге келу шілердің ұсыныс-
пікір лерін тың дап, сұрақтарына 

жауап берді. 

Облыс әкімінің 
баспасөз қызметі

Облыс әкімі Нұрлыбек Нәлібаевтың 
қатысуымен «Қызылорда Саз М» 

ЖШС заманауи кірпіш зауытының 
іргетасына капсула салу 

рәсімі өтті. 

Өңірлік үйлестіру кеңесінің 
ше шімімен жобаға мемлекеттік 
қол дау көрсетіліп, зауытқа Қы-
зыл орда қаласындағы «Өндіріс» 
индустриялық аймағынан 7 гектар 
жер телімі берілді. Құны 2,3 млрд 
теңге болатын зауытта жылына 
90 млн дана кірпіш шығарылады 

деген жоспар бар. Іргетасы жел-
тоқсан айында құйылып бітеді. 
Құрылыс алаңында 20 жұмысшы, 
11 техника жұмыс жасауда. За-
уыт қа қажетті қондырғылар жел-
тоқсан айында жеткізіліп, ал да ғы 
жылдың ақпан айында мон таж да-
лады. Бұл зауыттың басқа лардан 
ерекшелігі – өндіріс толы ғымен 
авто маттандырылған.

Айта кетейік, құрылыс сала-
сында биыл 189 жобаны жүзеге 
асыруға 134,8 млрд теңге бөлінді. 
Оның ішінде 36 білім беру, 22 ден-

саулық сақтау, 13 мәдениет, 14 
спорт, 1 қоғамдық тәртіп,1 жұ мыл-
дыру дайындығы, 3 мемле кет тік 
орган ғимараты, 1154 пәтер лік 21 
тұрғын үй құрылысы, инженерлік-
коммуникациялық инфрақұрылым 
тарту бойынша 85 жоба бар. 
Жыл басынан бері Қызылорда 
қала сында «Өнер орталығы», 
«Қан орталығы», «Үстел тен-
нисі орталығы», «Оқу шы лар са-
райы» және сол жаға лаудағы 900 
орындық «Жайлы мектеп» пай-
далануға берілді. Жаңа стадион, 
«Инновациялық-шы ғар машылық 
орталық», му зы ка лық колледж 
ғимараты құ ры лысы басталды. 
Барлық ау данда музей, кітапхана, 
архив, неке қию залы, ардагерлер 
және аналар, жастар орталықтары, 
аза  маттық қоғам өкілдері мен 
тарихи-мәдени, рухани ұйым-
дарды біріктіретін типтік үлгідегі 
«Руханият орталықтары», 9 дә-
рі   герлік амбулатория және 2 
фельд  шерлік-акушерлік пункт, 
Жа ңа  қорған ауданының «Төмен-
арық» ауылында, Арал ауданының 
«Сексеуіл» кентінде аурухана, 
Жаңа қорған кентінде «Оқушылар 
үйі» және 3 «Жайлы мектеп» 
пайда лануға беріледі. Сонымен 
қатар биыл демеушілер есебінен 17 
нысанның жоба-сметалық құжат-
та масы әзірленді.

«СЫР МЕДИА» ЖШС«СЫР МЕДИА» ЖШС-на-на  
ҚАРАСТЫ ГАЗЕТТЕРГЕ ҚАРАСТЫ ГАЗЕТТЕРГЕ 

ЖАЗЫЛУ ЖҮРГІЗІЛУДЕЖАЗЫЛУ ЖҮРГІЗІЛУДЕ

 «Сыр бойы» газетіне  «Сыр бойы» газетіне 
6 айға жазылу бағасы: 6 айға жазылу бағасы: 

жекелер үшін –жекелер үшін –
4000 теңге,4000 теңге,

мекемелер үшін – мекемелер үшін – 
5000 теңге5000 теңге

«Дамудың» қолдауымен
қанат жайған

Көкірегі –
көктем-жыр

ҚОРҒАНЫС 
МИНИСТРІН 
ҚАБЫЛДАДЫ

Мемлекет басшысы Қасым-Жомарт 
Тоқаев Қорғаныс министрі Руслан 

Жақсылықовты қабылдады.

Президент – Қазақстан Респуб ликасы 
Қарулы Күштерінің Жоғарғы Бас қолбас-
шысы Қасым-Жомарт Тоқаевқа қорғаныс 
ведомство сының биылғы атқарған қызметі 
туралы есеп берілді.

Мемлекет басшысына бөлімше лер  дің 
жа уын герлік дайындығы мен қарулы күш-
тер қатарына күзгі ша  қы ру науқанының 
нәти  же лері, сон дай-ақ әскери қызметтегі 
тәр тіп пен қауіпсіздікті нығайтуға, әс ке-
ри қыз мет шілердің әлеуметтік мәр тебесі 
мен жалақысын арттыруға бағыт талған 
шаралар жөнінде баян далды.

Армияның жауынгерлік әлеуетін кезең-
кезеңімен көтеру және әскерді даярлаудың 
жаңа тәсілдеріне көшу мәселелеріне ай-
рық ша назар ауда рылды.

Руслан Жақсылықов мемлекеттік қор-
ға ныс тапсырысының орындалу ба ры-
сы ту ра лы баяндап, әскердің қару-жарақ 
пен техниканың жаңа үлгі лері мен, атап 
айтқанда, ұшқыш сыз бас қа рылатын авиа-
циялық жүйе лері мен, радио электрондық 
күрес кешен дерімен жарақ тандырылып 
жат қа нын ха бар дар етті. Бұдан бөлек, 
жа уын герлік ма ши на ларды және бай-
ла ныс құралдарын жаң ғырту, рацио   на-
лизаторлық жұмысты, сон дай-ақ әске ри 
инфрақұрылымды дамыту мәселелері қа-
рас тырылды.

Қасым-Жомарт Тоқаев еліміздің бітім-
гер  лік контингентінің БҰҰ ая сында Голан 
жота ларында атқарып жатқан қызметі ма-
ңыз ды екенін атап өтті.

Кездесу соңында Жоғарғы Бас қол-
басшы Қасым-Жомарт Тоқаев министрге 
отандық қорға ныс кәсіп орындарымен өз-
ара ықпал дас  тықты жандандыру, аумақтық 
қорғаныс пен арнайы операция күштерін 
дамыту, әлеу меттік-құқықтық жұмысты 
кү шей ту жөнінде нақты міндеттер жүк-
теді.

ҚЫЛМЫСТЫ 
АШУ 
КӨРСЕТКІШІ 
ЖАҚСАРДЫ

Президент Қасым-Жомарт Тоқаев Ішкі 
істер министрі Ержан Сәденовті қабылдады.

Қасым-Жомарт Тоқаевқа еліміздегі 
кри мино гендік жағдай туралы ақпарат 
берілді.

Ержан Сәденовтің айтуынша, жыл 
басы нан бері қылмыстың төмендеуі 
байқалады. Қылмыстық құқықбұзушылық 
– 5,5 мыңға, қылмыс 10 мыңға азайған.

Қоғамдық орындарда және кәмелетке 
тол мағандардың қатысуымен жасалған құ-
қық бұзушылықтар саны төмендеді. Соны-
мен қатар қылмысты ашу көрсеткіштері 
жақсарды.

Министр елімізде «Заң мен Тәртіп» қа-
ғи датын іске асыру, құқықбұзушылыққа 
«мүлдем төзбеушілік» және оның алдын 
алу шаралары туралы хабарлады.

Жыл басынан бері әкімшілік құқық-
бұзу шылықтың жолын кесу 40 пайызға 
артты, соның ішінде ұсақ бұзақылықтың 
алдын алу 30 пайызға, көлік қозғалысы 
ережелерін бұзуға жол бермеу 48 пайызға 
көбейді. Көлік жүргізу құқығынан айы-
рылған жүргізушілер 32 пайызға артты, 
олардың қатарында мас күйде рөлге отыр-
ғаны үшін жауапқа тар тылған азаматтар 
бар. Іздеуде жүрген 1,6 мыңнан астам қыл-
мыскер ұсталды, олардың 158-і шетелде 
тұтқындалды.

Сондай-ақ Мемлекет басшысы ұйым-
дас қан, кибер және есірткі қылмыстарына 
қарсы іс-қимыл, жол қауіпсіздігін қам-
та масыз ету, қылмыстық атқару жүйе сін 
жетілдіру және кадр үдерістерін цифр-
ландыру жөніндегі тап сырмаларының 
орын далу барысымен танысты.

Кездесу соңында Қасым-Жомарт 
Тоқаев еліміздегі құқықтық тәртіп пен 
қоғамдық қауіпсіздік деңгейін одан әрі арт-
тыру бойын ша бірқатар тапсырма берді.

КІРПІШ ЗАУЫТЫНЫҢ 
ҚҰРЫЛЫСЫ БАСТАЛДЫ

ТАҒЫ ЕКІ АУЫЛҒА ГАЗ КЕЛДІ

КӘСІПКЕРЛІК – 
ЭКОНОМИКА 
ӨЗЕГІ

Қазақстан Президенті Қасым-
Жомарт Тоқаев өткен жылы «Әділетті 

Қазақстанның экономикалық бағдары» 
атты Жолдауында ел дамуының басты 

бағыттарын жария еткен еді. Осыған 
орай Мемлекет басшысы шағын және 

орта кәсіпкерлік субъектілерін қолдау, 
ауыл шаруашылығы, энергетика, көлік-

логистика, креативті индустрияны, 
өнеркәсіпті дамыту және басқа салалар 

бойынша Үкіметке нақты міндеттер 
жүктеді. Нәтижесінде елімізде  
экономиканы әртараптандыру 

бойынша түрлі жұмыстар жасалуда.

Ба сым бағыттың бірі – шағын 
және орта бизнеске ерекше  кө ңіл бө-
лі нуде. Себебі елімізде ау қым ды әрі 
күрделі міндетті іске асы руда  шағын 
және орта биз нес эко  но миканы дамы-
ту дың ма ңыз ды драйвері болып 
тұр. Оған қоса Президент Жолдауда 
кәсіпкерлікті одан әрі дамыту үшін 
«Бизнестің жол картасы» және 
«Қарапайым заттар эконо  микасы» 
бағдарламаларын бі рік тіру есебінен 
шағын және орта бизнесті қолдау мен 
дамытудың ке шенді бағдарламасы 
әзірлене тінін баса айтты. Бағдарлама 
бәсекеге қабі летті және өсуге әлеуеті 
бар шағын және орта бизнесті қол-
дауға бағыт талмақ. Бұл туралы жыл 
басында Ұлттық экономика экс 
министрі Әлібек Қуантыров та Үкімет 
оты рысында ерекше  тоқталып өткен 
еді.

– Біздің министрлік «Биз нес тің жол 
картасы» және «Қара пайым заттар 
эко номи касы» бағ дарламаларын бі-
рік тіруді көз дейтін мемлекеттік қол-
дау ша ра ларын ұсыну жөніндегі бағ-
дар ламаны әзірледі. Бағдарламада 
бәсе кеге қабілетті, импортты ал мас-
тыратын және экспортқа бағ дар-
лан  ған салаларды дамытуға, жаңа 
жұмыс орындарын құруға баса назар 
аударылды, – деді ол.  

Кейін жаңадан тағайындалған 
Ұлт тық экономика министрі Нұрлан 
Байбазаров та Парламент палата-
лары ның бірлескен оты ры сында 
шағын және орта биз нестің бәсекеге 
қабілеттілігін арт тыруда келелі жұ-
мыстардың жүзеге асатынын айтты. 
Мәселен, іскерлік ахуалды жақсарту 
мақса тында бизнеске қойылатын 
не    гіз  сіз талаптар күшін жой ған. 
Рәсімдерді оңайлату мен  лицен зия, 
рұқсат алуда ғы білік ті лік талап тары, 
цифрландыру арқылы мем ле   кеттік 
қолдау шаралары мен мем ле кеттік 
қызметтерге қол жеткізу жеңіл де-
тілуде.

БАСПАСӨЗ – 2025



Бұған қоса, орта бизнестің ана  ғұрлым 
бәсекеге қабілетті субъек тісіне сервистік 
   қол дау көр сетілетін және қар жы лық, 
қар жысыз және инфра құры лым дық қол
даудың қажетті жиын  тығы болатын ар
найы келі сім енгізіледі. Сондайақ жаңа 
Салық кодексінде биз несті ірі лендіруге 
және оның көлеңке ден шығуына ықпал 
ететін бірқатар ынталандыру шаралары 
көзделген. Соның ішінде пер со налдар 
саны бойынша өлшем шарттарды жою 
және ҚҚС бойынша есепке қою үшін 
кіріс тер аясында лимитін ұлғайту қарас
тырылуда.

– Бүгінде ЖІӨдегі ШОБ үлесі 36,5%
ды құрайды. Орта бизнес субъектілерінің 
санын арттыру және кәсіпкерлікті 
дамыту үшін бизнесахуалды жақсарту 
және әкімшілік қысымды төмендету 
бойынша кешенді жұмыстар жүргізіліп 
жатыр. Сондайақ мемлекеттік қолдау 
құрылымы қайта қаралуда, – деді депу
таттардың сауалына жауап берген 
Нұрлан Байбазаров.

Жалпы отандық тауар өндірушілерді 
қолдау үшін Қазақстанда шығарылған 
тауарлар тізілімін енгізу жоспарлануда.

Міне, еліміз бойынша атқарылып 
жатқан жұмыстар легі осындай.

Қалада кәсіпкерлер 
қатары артуда

 Шағын және орта бизнесті дамытуда 
өңірде де ауқымды жобалар жүзеге асуда. 
Оның ішінде Қызылорда қаласының  қол 
жеткізген  көрсеткіштеріне тоқталғымыз 
келеді.

Мәселен, қала кәсіпкерлерінің саны 
биыл 34995ке жетті. Оның ішінде 
94,6%ы, яғни 33095 кәсіпкер өз кәсібін 
дөң  ге лентіп отыр. Нәтижесінде 65247 
адам жұмыспен қамтылып, 305,9 млрд 
теңге нің өнімі өндірілді.

Кәсіпкерлерді қолдауда мемлекеттік 
бағдарламалардың алар орны ерекше. 
Кейінгі жылдары ауыл халқының әл
ауқатын көтеруге маңыз берілуде. Осы 
ретте «Ауыл аманаты» жобасының бірін
ші кезеңінде 142,13 млн теңгеге  16 жоба 
қаржыландырылса, «Қызылорда» өңірлік 
инвестициялық орталығы» тарапынан 
қалаға қарасты кент және ауылдық округ
терден «Іскер» бағдарламасы шеңберінде 
132,8 млн теңгені құрайтын 24 жоба 
қаржылай қолдау тапты. 

Ал «Қызылорда облысының ауыл 
шаруа шылығы өнімдерін өңдеуді дамы
ту» пилоттық жобасы негізінде 374,5 
млн теңгеге 17 жоба жүзеге асатын бо
лады. Бүгінде  екінші деңгейлі банктер
дің кәсіпкерлік мақсатта ұсынған несие
лерін «Даму» қоры субсидиялауды 
жал  ғастыруда. Жыл басынан бері 440 
жоба қолдау тауып, оған 16,6 млрд теңге 
қаржы бөлінді.

Мемлекеттік бағдарламалардың игі
лі гін көріп, отандық өнімді дамытуға 
ат салысып жүрген кәсіпкердің бірі – 
Сәрсенкүл Аралбаева. Ол шұлық шыға
руды қолға алып,  кәсібін жандандырып, 
өз брендін қалыптастыру жолында еңбек 
етуде.

– Қазір бұрынғыдай емес, шағын 
және орта бизнеске ерекше көңіл бөлініп, 
қаншама адам жұмыспен қамтылуда. 
Кәсіпкердің құқығын қорғауға да жағдай 
жасалуда. Сондайақ екінші деңгейлі 
банктердегі несиелеу шарттарында да 
жеңілдіктер көзделген. Оны өзім де 
сезініп отырмын. 

Наурыз айында «Ауыл аманаты» 
бағдарламасы бойынша 2,5 пайызбен 5 
млн теңге алып, шұлық шығару кәсібімді 
бастадым. Күніне 300350 пар шұлық 
шығарамын. Жаңа жылдан кейін жұмыс 
ауқымын кеңейтуді қолға алмақпыз. 
Осының барлығы – мемлекеттің қол
дауының нәтижесі, – дейді жеке кәсіпкер.

Жалпы елімізде кәсіп бастаймын де
ген жандар үшін мемлекеттік гранттар 
мен жеңілдетілген несиелер көптеп бері
луде. Бұл – өз кезегінде кәсіпкерлер 
қауымы үшін үлкен мүмкіндік. Себебі 
мемлекет тарапынан берілетін мұндай 
қолдаулар шағын және орта бизнестің 
бәсекеге қабілеттілігін арттырып, ілгері 
дамуына жол ашпақ. Нәтижесінде шағын 
бизнестің едәуір бөлігі орта және ірі 
санатқа көшетін болады.

Қалай десек те кәсіпкерлерге қолдау 
көрсету елімізде жолға қойылған. Соның 
арқасында бүгінде қазақстан дық шағын 
және орта кәсіпкерліктің эко номикаға 
қатысу үлесі 31,7 пайыздан 36,4 пайызға 
дейін, яғни 4,7 пайызға өскен. Статис
тикалық деректерге жүгінсек, жұ мыспен 
қамтылғандардың жалпы саны 23,8 па
йызға өсіп, 4,2 млн адамға жеткен. Бұл 
көрсеткіш жылдың аяғына дейін әлі 
де өсетіні сөзсіз. Ал осы көрсеткіштер 
қатарында өңір кәсіпкерлері үлесінің 
бары көңіл қуантады.

Мейрамгүл ДАУЫЛБАЙҚЫЗЫ,
«Сыр бойы»

Облыс әкімі Нұрлыбек Нәлібаев Қызылорда 
қаласындағы жол жөндеу жұмыстарының барысын 

тексерді. Алдымен Бейбарыс сұлтан көшесінен Әбілқайыр 
хан көшесіне дейінгі Сырдария өзенінің қорғаныш 

бөгетін нығайту, Тәуелсіздіктің 25 жылдығы көшесін 
реконструкциялау жұмыстарын көрді.

Жобаның мердігері – «УАД», техникалық қадағалау
шысы – «ЗКА Проект», авторлық қадағалаушысы – «КБ 
МұнайГаз Инжиниринг» серіктестіктері. Төрт жолақты 
жолдың ұзындығы – 6,71 шақырым, ені – 14 метр.

Облыс әкімі басты талап жолдың сапалы салынуы, 
құрылыстың уақытылы аяқталуы екенін айтты. Жауапты 
сала басшылары жөндеу жұмыстарын үнемі тексеріп, 
кемшілікке жол бермеуі керек.

Айта кетейік, биыл Қызылорда облысында респуб
ликалық және облыстық бюджеттен бөлінген 44 млрд 703 
млн теңгеге 300 шақырым автомобиль жолы жөндеуден 

өтті. Облыс орталығының негізгі көшелері – әуежайдан 
Бейбарыс сұлтан көшесіне дейінгі аралық, қалаға 
Шиеліден кіреберіс жол, Яссауи, Жаппасбай батыр 
магистральді көшелері, Тәуелсіздіктің 25 жылдығы 
даңғылы  төрт жолақты болып кеңейтілді.

Қызылорда қаласында 4 млрд 700 млн теңгеге 
Жанқожа батыр көшесі арқылы өтетін теміржол асты 
автожолы, Арал, Жаңақорған аудандарында теміржол 
үстінен аспалы көпір құрылыстары жүруде.

Сонымен қатар жылдар бойы күн тәртібінен түспеген 
«ҚызылордаЖезқазған» автожолы Президенттің тікелей 
тапсырмасымен қайта жаңғыртылуда. Жоба құны – 108 
млрд 500 млн теңге. Қызылорда облысының аумағына 
тиесілі 216 шақырым жолдың 140 шақырымы аяқталды. 
Қалған бөлігі 2026 жылы ел игілігіне беріледі.

Мұнан бөлек, көпшілікті толғандырған «Батыс 
ЕуропаБатыс Қытай» халықаралық дәлізінің Қызылорда 
қаласынан Ақтөбеге дейінгі аумағын төрт жолақтыға 
айналдыру мәселесі де Мемлекет басшысының тапсырма
сымен шешімін табуда. Халықаралық дәліздің осы 
аумағын 1санатқа ауыстыру бойынша «ҚазАвтоЖол» 
акционерлік қоғамы жобасметалық құжаттама әзірлеуде.

Облыс әкімінің 
баспасөз қызметі

ТАЛҚЫЛАНҒАН 
МӘСЕЛЕЛЕРГЕ 
ОРАЙ ТАПСЫРМАЛАР 
БЕРІЛДІ

Сенбіде Премьер-министр Олжас Бектеновтің 
төрағалығымен өткен Үкімет отырысында «Әлеуметтік 

әмиян» жобасын іске асыру, мектепке дейінгі 
ұйымдардағы дербестендірілген ваучерлік қаржыландыру, 

дәрілік заттарды таңбалау және қадағалау, медициналық 
көмектегі төлемнің бірыңғай жүйесі, бюджетті жоспарлау 

мен қаржыландырудың кешенді автоматтандырылған 
жүйесіне қатысты мәселелер қаралды. Жиынға жауапты 

министрліктер қатысып, өңір әкімдіктері онлайн байланыс 
арқылы қосылды.

Үкімет отырысынан кейін аймақ басшысы Нұрлыбек 
Нәлібаевтың төрағалығымен өткен арнайы жиында тал
қыланған мәселелер бойынша тапсырмалар берілді.

– Мемлекет басшысы бастауыш сынып оқушылары 
мен аз қамтылған отбасы балаларына мемлекет есебінен 
тегін ыстық тамақ беруді, мектеп асханаларындағы 
тамақ сапасын қадағалауды міндеттеді. Осы ретте сани
тарлықэпидемиологиялық нормалардың сақталуын 
қатаң бақылау, оқушыларды сапасы күмәнді, арзан азық
түлік пен тамақтандырмау,  тағамдардың бала ағзасын 
бар лық қажетті дәруменмен қамтамасыз етуін назарда 
ұстау керек. Бұл өскелең ұрпақтың денсаулығына тікелей 
әсер ететіні айтпаса да түсінікті. Сондықтан мектепте 
берілетін ыстық тамақтың сапасын тұрақты бақылауды 
тапсырамын. «Әлеуметтік әмиян» жобасы бойынша тиісті 
шараларды қабылдап, мектептердің қосылуын қамта
масыз етіңіздер. Атааналар мен кәсіпкерлер арасында 
кеңінен түсіндірме жұмыстарын жүргізіңіздер.

Меншік нысанына қарамастан, медициналық ұйым
дарда әлеуметтікмедициналық сақтандыру қоры арқылы 
қаржыландырылатын дәрілік заттар таңбалануы тиіс. 
Дәрілік заттардың дұрыс және уақытылы таңбалануын 
қада ғалаңыздар. Емдеу ұйымдарында дәрідәрмекке бері
летін сұранысты уақытылы қаржыландырыңыздар, – деді 
облыс әкімі.

Айта кетейік, өңірде «Әлеуметтік әмиян» жобасын 
енгізуге арналған арнайы жол картасы бекітілді. Биыл 
облыстағы оқушы мен қызметкер саны 700ден асатын 
және аудан, қала орталықтарында орналасқан 87 мектепке 
аппараттықбағдарламалық кешен орнатуға 119,2 млн 
теңге бөлініп, «Транстелеком» мекемесі жүзеге асыруда. 
Облыстың 298 мектебінде балаларға ыстық тамақ ұйым
дастырылған. Тегін тамақпен қамтылған бала саны – 
89572, ол жалпы бала санының 52,2 пайызын құрайды. 
Бастауыш сыныптар 100 пайыз қамтылған.

Тегін дәрідәрмекті босатуда мемлекеттік және жеке 
емха на лар таңбалау штрихкод сканері, деректерді жи
нақ  тау терминалы және планшет құралдарымен қамтыл
ған. Қазіргі таңда, 27 медициналық ұйымда «Әлеуметтік 
әмиян» жобасы аясында жалпы саны 25530 рецепт 
жазылып босатылған.

КӘСІПКЕРЛІК – 
ЭКОНОМИКА 
ӨЗЕГІ

– Балалардың шығармашылық үйірме
лерге, спорттық секцияларға нақты қаты
суын атааналар растаған ақпаратты не гізге 
алып, тиісті шара қабылдаңыздар. Бар лық 
кәсіпкерлер Face ID мобильді қосым шасы
мен қамтамасыз етілсін. Атаулы көмек 
алушылар қатарында шынайы табы  сын 
жа сы рып, жалған ақпарат ұсын ған дар түр
лі әрекетке баруда. Бұл көмек тек шын 
мұқтаж отбасыларға ғана берілуі қажет. 
Осыған орай, жыл соңына дейін белгі 
ленген жоспарды орындауды, негізсіз көмек 
алғандардың қаржысын мемлекетке қайта
руды тапсырамын, – деді облыс әкімі.

Айта кетейік, Мемлекет басшысының 
тапсырмасымен елімізде 2021 жылдан 
бері балалар мен жасөспірімдерге ар нал 
ған шығармашылық үйірмелерді, спорт тық 
секцияларды жан басына қаржы лан дыру 
бағдарламасы қолға алынды. Биыл шығар
машылық тапсырыс аясында қарал ған 
қар жы дан  600 млн теңге бюд жетке кері 
қайтарылды. 

Жалпы облыс бойынша 40 мәдениет 
үйі мен клубты, 15 мектеп, 1 университет 
корпусын кәсіпкерлер үйірме жұмысын 
жүргізу үшін жалға алған.

Алдағы уақытта арнайы комиссия құ ры
лып, қаладағы, аудандардағы барлық үйір
ме лердің  жұмысы толық тексеріледі. 

Қызылорда облысының әкімдігі ҚАУЛЫ ЕТЕДІ:
1. «Жергілікті мемлекеттік басқарудың кейбір мәселе

лері туралы»  Қызылорда облысы әкімдігінің 2017 жыл
ғы 4 қаңтардағы № 678 қаулысына мынадай өзгеріс енгі
зілсін:

көрсетілген қаулымен бекітілген «Қызылорда облы
сы ның қоғамдық даму басқармасы» коммуналдық мемле
кеттік мекемесінің Ережесінде:                            

15тармақтың  32) тармақшасы мынадай редакцияда 
жазылсын:

«32) орталық мемлекеттік органдардың және олардың 
ведомстволарының аумақтық бөлімшелерінің, облыстың, 
ауданның, облыстық маңызы бар қаланың жергілікті 
атқарушы органдарының және ауыл, кент, ауылдық округ 

әкімі аппараттарының Қазақстан Республикасының тіл 
туралы заңнамасын сақтауына мемлекеттік бақылауды 
жүзеге асырады;».

2. «Қызылорда облысының қоғамдық даму басқар
масы» коммуналдық мемлекеттік мекемесі осы қаулыдан 
туындайтын шараларды қабылдасын.

3. Осы қаулының орындалуын бақылау Қызылорда 
облысы әкімінің орынбасары Ш.А.Баймановқа жүк
телсін.

4. Осы қаулы қол қойылған күнінен бастап қолданысқа 
енгізіледі. 

Қызылорда облысының
               әкімі                                         Н. Нәлібаев

Қызылорда облысы әкімдігінің 2024 жылғы 20 қарашадағы № 175 қаулысы

«Жергілікті мемлекеттік  басқарудың кейбір мәселелері туралы» 
Қызылорда облысы әкімдігінің 2017 жылғы 4 қаңтардағы 

№678 қаулысына өзгеріс енгізу туралы

ҮЙІРМЕЛЕРДІ ҚАРЖЫЛАНДЫРУ 
МӘСЕЛЕСІ ҚАРАЛДЫ

Қызылорда қаласының әкімі 
Нұржан Ахатов және қалалық 

мәслихат депутаты Ділмұхамед 
Абызов «QOSYL» қалалық жастар 

ресурстық орталығына барып, 
орталық жұмысымен танысып, 

жастармен кездесті.

Оның қызметі көптеген ма
ңызды бағытты қамтып, келуші
лердің жанжақты дамуына ық
пал етеді. Жастарды жұмысқа 
ор наластыру және кәсіптік бағдар 
беру – орталықтың міндеті. Айма
ғымыздағы жастар саясатын да
мы туға бағытталған «QOSYL» 
жас тар орталығы нақты нәтижеге 
қол жеткізуде. Атқарып жатқан 
істері де ауқымды. Қоғамдық іс
шараларға белсенді қатысып, 
түрлі бағытта дамып келеді. Ор
та лық қала жастарының әлеуетін 
көтеруге, олардың шығарма шы
лығын шыңдауға және қолдауға 
көмек  көрсетуде. 

Мекеме директоры Медет 
Жорабек бастамалармен кеңінен 
таныстырып, ұсыныстілектерін 
жет кізіп, алдағы жоспарларын 
бөлісті. 

Еркін форматта пікір алмасқан 
қала әкімі Нұржан Сәбитұлы орта
лыққа келген жастарды кәсіп
керлікке ынталандырып, жұмыс
шы мамандықтарды көбірек 
наси хат тау қажет екенін жеткізді. 
Әр бір бастамашыл істе креативті 
ұсы ныс, жаңа идеялар күтетінін 
айтты. Тың бастамаларын қолдауға 
дайын екенін де атап өтті. 

Кездесуде қалалық мәслихат 
де путаты Ділмұхамед Абызов 
орталық басшысының ұсынысына 
сәйкес, 30ға жуық жасты тұрақты 
жұмыспен қамтуға дайын екенін 
айтып, бұл мүмкіндікті тиімді пай
да ланып қалуға шақырды.  Ал да
ғы уақытта кәсіпкерлерді жұмыл
дырып, жастарды жұмыспен 
қам  туға бағытталған шаралар жү
зеге асырыла беретінін де жет кізді.

Айта кету керек, «QOSYL» 
орталығында  8 маман жұмыс іс
тейді. Жыл басынан бері орталық 
қызметіне 7125 жас жүгінген, 408 
ісшара өткізілген.

Сара АДАЙБАЕВА,
«Сыр бойы»

ҚАЛА ӘКІМІ 
ЖАСТАРМЕН КЕЗДЕСТІ

ЖАҢҒЫРТУ ЖҰМЫСТАРЫ 
ҚАРҚЫН АЛДЫ

Кеше облыс әкімі Нұрлыбек Нәлібаев 
аймақтағы «Руханият орталықтары» мен 

физика-математика мектеп-интернаты 
құрылыстарына қатысты арнайы жиын 
өткізіп, жауапты сала басшылары мен 

аудан әкімдеріне бірқатар тапсырма берді.

Қазір барлық ауданда облыстық бюд
жет есебінен «Руханият орталықтары», 
Қызылорда қаласында «Білімді қолдау 
қоры» есебінен дарынды балаларға арнал
ған 300 орындық жатақханасы бар 400 
орындық физикаматематика бағытындағы 
мектепинтернат құрылысы жүргізілуде. 

Облыс әкімі аталған нысандардағы жұмыс 
бекітілген жобаға сәйкес жүргізілуі керек 
екенін атап өтіп, сапаға баса мән беруді 
тапсырды.

– Өздеріңізге белгілі, «Руханият орта
лық тарына» кітапхана, музей, архив, неке 
қию залы, жастар сарайы, ардагерлер мен 
аналар үйі орналасады. Ғимараттардың 
ішкі әрлеуі, қабырға және еден кафельдері, 
сыртқы абаттандыруы, асфальт және 
брусчаткасы сапалы әрі көрнекі болуы 
қажет.

Өткен аптада мектепинтернат құры
лысымен таныстым. Бұдан бұрын нысан

ды жыл соңына дейін аяқтауды тапсыр
ғанмын. Тиісті қаржы уақытылы әрі 
ке   дер  гісіз бөлінгенімен, құрылыс баяу 
жүруде. Құралжабдықтар, ғимаратқа 
қойы   латын жиһаздар, жалпы айтқанда 
бар  лығы сапалы болуы керек.

Тиісті басқарма басшылары, қала және 
аудан әкімдіктері, құрылыстың мерзімінде 
аяқталуын әрі сапалы салынуын қатаң 
бақылауға алыңыздар, – деді облыс әкімі.

Аймақ басшысы барлық құрылыс 
алаң дарындағы жұмыс барысын бірінші 
бас шылар үнемі бақылауда ұстауы керек 
екенін айтты.

ЖОСПАРҒА САЙ 
САПАЛЫ ЖҰМЫС БОЛУЫ ТИІС

Кеше облыс әкімі Нұрлыбек Нәлібаев балалар мен жасөспірімдерге арналған 
шығармашылық үйірмелерді, спорттық секцияларды жан басына қаржыландыру, атаулы 
әлеуметтік көмек мәселесіне қатысты арнайы жиын өткізіп, жауапты сала басшыларына, 

аудан әкімдеріне бірқатар тапсырма берді.

– «Даму»  субсидиялау, ке 
піл дік беру және жеңіл дік ті 
қаржыландыру құрал дары ар
қылы шағын және орта кәсіп
керлікке қолдау көр се теді. Жыл 
басынан бері атал ған қордың 
қолдауымен об лыс тың шағын 
және орта кәсіп орын дарының 
жалпы сомасы 45,6 млрд теңге 
1508 жобасы қаржыландырыл
ды. Оның ішінде субсидиялау 
бағыты бойынша 852 жоба, 
кепілдік беру бағыты бойынша 
582 жоба, жеңілдікпен несиелеу 
бойынша 74 жоба қолдау тап
ты, – деді «Даму» кәсіпкерлікті 
дамыту қоры» облыстық фи
лиалы директорының орынба
сары Руслан Сламхан.

Сәтті әрі тәтті 
бизнес
Ең алдымен жас кәсіпкер 

Ай нұр Баймаханованың конди
терлік дүкеніне барып, жұмыс 
барысымен таныстық. Кәсібін 
2016 жылдан бастаған ол бұл 
салада айтарлықтай тәжірибе 
жинағанын айтты.

– Кәсібімді үйден торт пі
сіріп сатудан бастадым. Бала 
күтімімен отырып қосымша 
ақша табу жолын іздеп, ту ған
туыстарыма тәтті тоқаш тар 
мен торт пісіріп беретін мін. 
Ке  йіннен тапсырыс кө бе йіп, 
цех ашу туралы шешім қабыл
да  дым. Бүгінде «Ainur’s cakes» 
атауымен конди терлік өнім
дерді тұтынушы ларға дайын 
кү йінде жеткіземіз. Қала бо
йын ша 2 кондитерлік цех және 
ко фехана жұмыс жасайды. Қа
ра мағымда 40 шақты адам бар, 
– деді Айнұр Мұратқызы.

Кәсіпкер 2022 жылы өнім
дер ассортиментін ке ңей тіп, 
ай на лымын арттыруды жос 
пар  лап, кондитерлік цехты үл 
кейтуге шешім қабылда ды. 
Қар  жы қажет болғанда «2021
2025 жылдарға арналған кәсіп
кер лікті дамыту жөніндегі 
ұлт  тық жоба» бағдарламасы ая
сын да «Қазақстан Халық Банкі 
нен» несие, «Даму» қорының 
субсидия және кепілдік түрін
дегі қолдауын алды.

– Кәсібімді кеңейтуге «Да
му» қорының көмегі ерекше. 
Аталған қордың қолда уы  ның 
арқасында өнімдерді сақ тау 
үшін оңтайлы темпера ту ра
ны ұстап тұратын өнеркә сіп тік 
то  ңазытқыштар мен мұздат
қыш тарды, басқа да заманауи 
жаб дықтарды алдым. Бүгінде 
ас сор тименттің сан алуандығы 
мен табиғи құрамының арқа
сында тұтынушылардың ықы
ла сына бөленіп келеміз. Алдағы 
уақытта сұранысқа сай басқа да 
өнім түрлерін шығару жоспар
да бар, – деді ол.

Брендке айналған 
«Dalatex» 
«Dalatex»тің атын естімеген 

жан жоқ шығар. Себебі, ерлер 
жейдесін шығарумен белгілі 
болған компания елімізден бө
лек, сырт мемлекеттерге де 
өнім жібереді.

2016 жылы құрылған кәсіп
орын бүгінде брендке айналып 
үлгерді. Фабрика негізі нен Қа
зақстан мен Ресейге арнап ар
найы киімдер мен жей де лер 
шы ғарады. Ал қажетті ши кі

затты Түркия мемеле кетінен 
са тып алады.

–  «Даму» кәсіпкерлікті қол
дау қорының субсидиялан ған 
пайыздық мөлшерлемесімен 
«For teBank»тен несие алдық. 
Бүгінде фабрикада 90ға жуық 
адам жұмыс істейді. Тігінші
лердің көпшілігі арнайы білім 
алған. Өзіміз үйретіп, маман
дандырып та жатырмыз. «Dala
tex» халықты отандық өнім
мен қамтамасыз етіп қана 
қой май, үйде отырған жұмыс
сыз қызкеліншектердің табыс 
табуына ықпал етті. Алда ғы 
уақытта тігіншілерді оқыта тын 

оқу орталығын ашуды жос
парлап отырмыз. Оны бітір ген 
тігіншілер жұмыспен қамты ла
тын болады, – деді кәсіп орын
ның атқарушы директоры Нұр
гүл Қосаева.

Қазір жеңіл өнеркәсіп өнім
дері сұраныста. Көпшілік тұты
натын мұндай өнімдердің ба
сым бөлігі шетелден келетіні 
жасырын емес әрі көп елдің 
басты табыс көзі. Сондықтан 
компания басшылығы «Даму» 
қорының қолдауымен қызмет
кер санын, өндірілетін өнім 
түр лерін әлі де арттырмақ ниет
те.

Қуаты артқан 
кәсіпорын
Көпшілікке «ЖанАрай» 

ЖШСның да атауы жақсы та
ныс. Тәулігіне 80 тонна құрама 
жем, 150 тоннаға дейін күріш 
ақтайтын зауыты бар кәсіпорын 
бірнеше адамды жұмыспен 
қам тып отыр. 

– «ЖанАрай» агрокешені
нің құрылысы 2012 жылы бас
тау алды. 2015 жылы тәулі гіне 
80 тонна құрама жем шы ға
ратын, сағатына 12 тонна кү
ріш өңдейтін зауыттар жұ мы
сын бастады. Барлық қа жет ті 
жабдықтар Германия дан жет
кізілді. «ЖанАрай» ке ше нінің 
құрамына күріш өңдеу зауыты 
мен құрама жем шы ға ратын 
кәсіпорын, көтермета рату ор
талығы, қоймалар жә не басқа 
да нысандар кіреді. Сон дайақ 
компания жарма өндіру, май
лы және жемшөп дақылдарын 
өсіру, жүзім, анар, сүйекті же
міс тер өсірумен айналысады, – 
деді кәсіпорын директорының 
орынбасары Мұ рат Айменов.

Кәсіпорында тамшылатып 
суару арқылы бақша өсіріп, 
оны бірнеше есе көбейту жос
пар ланған. «Ба тыс ЕуропаБа
тыс Қытай» авто жолының бо
йында орна лас қан көпсалалы 
аг роин дуст риялық кешені бар. 
Ау ма ғы кең, оған қонақүй, 1500 
тонна лық көк өніс қоймасы, 
300 орын дық мей  рам хана және 
алма бақ кіреді. 

Сондайақ өткен жылдан 
бе рі 200 орындық «ЖанАрай» 
ши пажайы жұмыс іс  тей баста
ды. Мұнда демалу шы лар   дың 
ем алуы үшін жағдай жа сал
ған. Компания басшы лығы 
«Қа   зақстан Халық банкі нен» 
несие алған. Ал пайыз дық мөл
шерлемені «Даму» қоры суб
сидиялайды. Аталған кәсіп
орын алдағы уақытта да «Даму» 
қорымен бірлесіп, инвестиция 
және айналым қаражатын то
лықтыру үшін бірнеше жобаны 
жүзеге асырмақ.

Аружан ЕРАЛЫ,
«Сыр бойы»

«ДАМУДЫҢ» 
ҚОЛДАУЫМЕН 
ҚАНАТ ЖАЙҒАН

БАСПАСӨЗ ТУРЫ

Сыр елінде бизнесті жаңа бағытта жүргізген кәсіпкерлер бар. Әсіресе «Даму» кәсіпкерлікті 
дамыту қоры» саланың өркендеуіне айтарлықтай оң ықпалын тигізуде. Осы орайда аталған қор 
ұйымдастырған баспасөз турында үш өндіріс орнының жұмысымен таныстық. Үшеуі де «Дамудың» 
қолдауымен қанат жайған кәсіпорын.

Айта кету керек, бизнес өкіл деріне жеңілдікпен кредит ұсыну арқылы «Даму» кәсіп керлікті 
дамыту қоры» пайыздық мөлшерлемені субсидиялайды.

– Жылу беру маусымында 
өрттің алдын алу және қауіп
қатерді азайту мақсатында 
ап таның әр сенбі күні біздің 
де партамент пен полиция қыз
меткерлері және волонтерлер 
бірлесіп облыс көлемінде про
филактикалық жұмыстар жүр
гізуде. Мәселен, биыл жеке 
сек тордағы  41827 тұрғын үйді 
аралап, тұрғындармен 191 кез
десу өткіздік. Онда электр жә
не газ жабдықтарын орнату мен 

пайдалану кезін дегі қа уіпсіздік 
ережелері түсін ді рілді. Айта 
кетейік, өрт оқиға ларының 
көп шілігі тұрғын дардың қауіп
сіздік шарала рына салғырт қа
рауынан, яғни тұрмыстық пеш
тердің техникалық жағдайына 
мән бермеуінен және балалар
ды қараусыз қалдыруынан бо
лып жатыр.

Сондайақ біз аймақтағы 
әлеуметтік осал топтарға қолдау 
көрсету шараларын да жүзеге 

асырып жатырмыз. Облыстық 
жұмыспен қамтуды үйлестіру 
және әлеуметтік бағ дарламалар 
басқармасынан ал ған тізімге 
сәйкес, тұрмысы тө мен, көпба
лалы, жалғызбасты аналар мен 
мүгедектігі бар адам дар тұ
ра тын 5463 отбасы тізімі нақ
тыланды. Жылы ту жү йесіне 
та биғи газ қосылған үйлерге 
ор нату үшін 484 дана дат
чик сатып алын ды. Жергілікті 
бюд  жет есе бінен алынған 160 
кө мір қыш қыл газын анықтай
тын датчик әлеуметтік осал 
отбасыларға орнатылды. Айта 
кету керек, 19 қараша мен 19 
желтоқсан аралығында әр ап
таның сәрсенбі, жұма және 
сен бі күндері мүдделі мем

ле  кеттік органдар мен түрлі 
қо ғамдық бірлестіктер өкіл
дерін тарта отырып, ауқымды 
профилактикалық ісшаралар 
ұйымдастырылады, – деді ол.

Басқарма басшысы ның ай
туынша, жыл басынан бері об
лыс аумағында 361 өрт оқиғасы 
тіркелген. Айтып келмейтін 
апат тың зардабы да үлкен. Ма
териалдық шығын 254 млн 153 
мың теңгені құрапты. Өрт тің 
салдарынан 7 адам қаза болып 
11 адам түрлі дене жарақатын 
алған.

 Мамандар осындай жауап
ты кезеңде өрт қауіпсіздігі бо
йынша түсіндірме жұмыстары 
жалғаса беретінін айтып отыр.  

 «СБ» ақпарат

БРИФИНГ

ҚАУІПСІЗДІК ЕРЕЖЕЛЕРІ 
ҚАПЕРДЕ БОЛСА...

Жылу беру маусымы кезінде тұрмыста табиғи газды қауіпсіз дұрыс 
пайдалану аса маңызды. Әсіресе, газ жабдықтарының техникалық жағдайын 

тексеріп, сақтық шараларын қатаң ұстанған абзал. Өңірлік коммуника-
циялар қызметінде өткен брифингте облыстық ТЖД мемлекеттік өрт 

бақылау басқармасының бастығы Асхат Оразбеков өрт қауіпсіздігі бойынша 
жүргізіліп жатқан жұмыстарды баяндады.

«КЕЛІСІЛДІ»
Қазақстан Республикасы
Ауыл шаруашылығы 
министрлігі

Қызылорда облысы әкімдігінің
2024 жылғы ______ № __ қаулысына

1 қосымша

Қызылорда облысы бойынша 2024 жылға арналған ауыл шаруашылығы жануарларының аналық басының 
азығына жұмсалған шығындар құнын арзандатуға субсидиялар нормативтері, субсидиялар алушыларға 

қойылатын өлшемшарттары және субсидиялар алуға арналған өтінім беру мерзімдері

№ Субсидиялау 
бағыты

Өлшем 
бірлігі, бас

1 бірлігіне 
арналған 

субсидиялар 
нормативтері, 

теңге

Субсидия 
соммасы, 
мың теңге

Субсидия алуға өлшемшарттар

Ауыл 
шаруашылығы 
жануарларын 
бірдейлендіру 

жүйесінде 
субсидиялау 
шарттарына 
сәйкестігін 

тексеру әдісі

Өтінімді
беру

мерзімі

1

Ауыл 
шаруашылығы 

жануарлары 
басының 
азығына 

жұмсалатын 
шығындар 

құнын арзандату 
(сүтті  және 
сүтті  етті 

бағыттағы асыл 
тұқымды ірі қара 
малдың аналық 

басы)

1 250 268 851

336 064

Ауыл шаруашылығы 
мақсатындағы жерлердің болуы;

Өтінімді беру сәтінде аналық 
мал басы деректерінің 

селекциялық және асыл 
тұқымдық жұмыстың және ауыл 

шаруашылығы жануарларын 
бірдейлендіру ақпараттық 
қорында тіркелген болуы;

Өтінімді берген сәтте (1 шілдеде 
13 айдан асқан сиыр мен 

қашарлардың) меншікті аналық 
басының 600 бастан кем емес 

болуы;
құнын толық төлегенін 

растайтын құжаттың электронды 
көшірмесі (ел ішінен сатып 

алған кезде: төлем тапсырмасы/
банктік үзінді көшірме/ 

бақылаукасса аппараттарының 
чектері; шетелден сатып  алған 

кезде: кедендік декларация/ 
тауарларды әкелу және жанама 

салықтарды төлеу туралы өтініш 
және қаражат аударуға өтініш)

Селекциялық 
және асыл 
тұқымдық 
жұмыстың 
және ауыл 

шаруашылығы 
жануарларын 
бірдейлендіру 

ақпараттық 
қорымен 

интеграция ланған 
өзара

ісқимыл

ағымдағы 
жылдың 30 

желтоқсанға 
дейін (қоса 

алғанда)

Қызылорда облысы әкімдігінің 
2024 жылғы ________ № ___ қаулысына

2 қосымша

«Ауыл шаруашылығы жануарларының аналық басының азығына жұмсалған шығындар құнын арзандату»  
бойынша өтінім формасын бекіту

  
  нысан ____________________________ 

(облыстың, республикалық 
маңызы бар қаланың 

және астананың) 

жергілікті атқарушы органы Ауыл шаруашылығы жануарларының аналық басының азығына жұмсалатын 
шығындардың құнын арзандатуға субсидия алуға арналған өтінім

 
Өтінім нөмірі: ____ 

Өтінімнің қалыптастырылған 
күні: __________      

1. Тауар өндірушінің атауы
 _________________________________________________________________________ 
      (жеке тұлғаның аты, әкесінің аты (бар болса), тегі/заңды тұлғаның атауы)
2. Тауар өндірушінің мекенжайы:________________________
      ________________________________________________________________ 
      (облыс, аудан, қала/ауыл/көше, үй нөмірі)
3. Тауар өндірушінің телефон нөмірі ___________________________
4. Банктік деректемелері (ЖСК, Кбе, БСК):____________________________
5. Шаруашылықтың есепке алу нөмірі:_______________________________
6. ЖСНсы/БСНсы___________________________________________________
7. Өтінім берушінің жер учаскелері туралы мәліметтер

р/с № Кадастрлық нөмірі Жалпы алаңы, га Жер санаты Нысаналы мақсаты
1 2 3 4 5
1.
2.

8. Ірі қара малдың аналық басы туралы мәліметтер:
Р/с № АЖБда тіркелген мал басының ЖСНсы

1 2
1.
2.

9. Субсидиялауға жататын аналық мал басының саны________бас
10. Субсидиялау нормативі ________________ теңге
11. Өтелетін сома _______________ теңге
12. Сатып алусату шартының электрондық көшірмесі.
13. Электрондық шотфактура (импорт кезінде талап етілмейді):

Р/с № ЭШФ 
беру күні

Айналым жасалған 
күн ЭШФ нөмірі Сатушының ЖСН/БСН Сатушының атауы Жалпы құны

1 2 3 4 5 6 7

14. Құнның толық төленгенін растайтын құжаттың электрондық көшірмесі (ел ішінен сатып алған жағдайда: 
төлем тапсырмасы/банктен үзіндікөшірме/бақылаукассалық аппараттың чектері

Шетелден сатып алған кезде: тауарларға арналған кедендік декларация/тауарларды әкелуге және жанама 
салықтарды төлеуге арналған өтініш(тер) және ақша аударуға өтініш).

Мәлімделген мал басының (1 жыл) жыл бойы ішінде сақталуын қамтамасыз ететінімді растаймын (мал 
шығынының зоотехникалық нормасын және асыл тұқымды өткізуді қоспағанда), мал басының азаюы (өтініш 
берген күнге) және сақталуын қамтамасыз етпеген жағдайда, жануарларының сақталмаған басына алынған 
субсидияларды қайтаруға келісемін.

Субсидияларды алу үшін қолданылған электрондық шотфактураларды бұғаттау туралы хабардармын.
Ұсынылған деректердің дұрыстығын растаймын, дұрыс емес ақпарат және құжаттар бергенім үшін Қазақстан 

Республикасының заңнамасына сәйкес жауапкершілік туралы хабардармын және заңмен қорғалатын құпияны 
құрайтын мәліметтерді пайдалануға, сондайақ дербес деректерді жинауға, пайдалануға және өңдеуге келісім 
беремін.

      Өтінім беруші 20__ жылғы ___ сағат ____ қол қойып, жіберді
      Өтінім беруші туралы ЭЦҚдан алынған мәліметтер.
            Аббревиатуралардың толық жазылуы:
      ЖСН – жеке сәйкестендіру нөмірі;
      БСН – бизнессәйкестендіру нөмірі;
      ЖСК – жеке сәйкестендіру коды;
      Кбе – бенефициар коды;
      БСК – банктік сәйкестендіру коды;
      АЖБ – ауыл шаруашылығы жануарларын бірдейлендіру жөніндегі дерекқор;
      ЖСН – жануардың сәйкестендіру нөмірі;
      ЭЦҚ – электрондық цифрлық қолтаңба.

ЖОБА

Қызылорда облысы бойынша 2024 жылға ауыл 
шаруашылығы жануарларының аналық басының азығына 

жұмсалған шығындар құнын арзандатуға субсидиялар 
нормативтерін, субсидиялар алушыларға қойылатын 

өлшемшарттарын, субсидия көлемдерін, субсидиялар алуға 
арналған өтінім формасын және өтінім беру мерзімін бекіту 

туралы

«Асыл тұқымды мал шаруашылығын дамытуды, 
мал шаруашылығының өнімділігін және өнім сапасын 
арттыруды субсидиялау қағидаларын бекіту тура лы» 
Қазақстан Республикасы Ауыл шаруашылығы ми
нистрінің 2019 жылғы 15 наурыздағы №108 бұйрығына 
(Нормативтік құқықтық актілерді мемлекеттік тіркеу 
тізілімінде №18404 болып тіркелген) сәйкес Қызылорда 
облысының әкімдігі ҚАУЛЫ ЕТЕДІ:

1. Бекітілсін:
1) осы қаулының 1қосымшасына сәйкес 2024 

жылға арналған ауыл шаруашылығы жануарларының 
аналық басының азығына жұмсалған шығындар құнын 
арзандатуға субсидиялар нормативтері, субсидиялар 
алушыларға қойылатын өлшемшарттары, субсидия 
көлемдері және өтінім беру мерзімі;

2) осы қаулының 2қосымшасына сәйкес «ауыл 
шаруашылығы жануарларының аналық басының азы
ғына жұмсалған шығындар құнын арзандату»  бойынша 
өтінім формасы.

2. Осы қаулының орындалуын бақылау Қызылорда 
облысы әкімінің жетекшілік ететін орынбасарына 
жүктелсін.

3. Осы қаулы оның алғашқы ресми жарияланған 
күнінен кейін күнтізбелік он күн өткен соң қолданысқа 
енгізіледі.

Қызылорда облысының
               әкімі                                        Н.Нәлібаев

САН САЛА

Салық кодексінің 166-бабына сәйкес, 
қолма-қол ақшалай есеп айырысулар ар-
қылы өз қызметтерін жүзеге асыратын бар-
лық салық төлеушілер бақылау қасса маши-
наларын қолдануға міндетті.

БКМ қолданудан келесідей салық тө-
леушілер босатылады:

1) жеке сот орындаушыларының, адво-
каттар мен медиаторлардың;

2) уәкілетті органмен келісу бойынша 
көлік саласындағы мемлекеттік саясатты 
іске асыруды жүзеге асыратын уәкі летті 
мемлекеттік орган бекіткен нысан бойынша 
билеттерді бере отырып, қалалық қоғамдық 
көлікте тасымалдау бойынша халыққа 
қызмет көрсету бөлігінде;

3) Қазақстан Республикасы Ұлттық 
Банкінің;

4) қызметі ортақ пайдаланылатын теле-
коммуникация желiлерi жоқ жерлердегі 
салық төлеушілердің;

5) екінші деңгейдегі банктердің;
6) діни бірлестіктердің;
7) ортақ пайдаланылатын телекомму-

никациялар желiсi жоқ жерлерде жүзеге 
асырылатын ақшалай есеп айырысуларды 
қоспағанда, Ұлттық пошта операторының 
ақшалай есеп айырысуларына;

8) арнаулы мобильді қосымша арқылы 
жүргізілетін ақшалай есеп айырысуларға 
қолданылмайды.

Сауда операциялары немесе қолма-қол 
ақша арқылы қызметтер көрсету кезінде 
ақшалай есеп айырысуларды жүзеге асы-
ратын сауда автоматтары мен көрсетілетін 
қызметтерге ақы төлеу терминалдары де-
ректерді тіркеу және (немесе) беру функ-
циясы бар бақылау-касса машиналарымен 
жарақтандыруға жатады.

Бақылау-касса машиналарын қолдану 
кезінде мынадай талаптар қойылады:

1) ақшалай есеп айырысулармен байла-
нысты қызмет басталғанға дейін бақылау-
касса машинасын салық органында есепке 
қою қажет

2) Әрбір тауар, жұмыс, көрсетiлетiн 
қызмет үшін төленген сомаға бақылау-касса 
машинасының  чегін беру қажет.

Сондай-ақ Бақылау-касса машинасының 
чектері мынадай ақпаратты қамтуы тиіс.

1) салық төлеушінің атауын;
2) салық төлеушінің сәйкестендіру нө-

мірін;
3) бақылау-касса машинасының зауыт-

тық нөмірін;
4) бақылау-касса машинасының салық 

органындағы тіркеу нөмірін;
5) чектің реттік нөмірін;
6) тауарларды сатып алу, жұмыстарды 

орындау, қызметтерді көрсету жасалған күн 
мен уақытты;

7) фискалдық деректер операторының 
атауын 

8) тауардың, жұмыстың, көрсетілетін 
қызметтің атауын;

9) сатып алынатын тауардың, жұмыс-
тардың, көрсетілетін қызметтердің санын, 
олардың өлшем бірлігін;

10) көрсетілетін қызметті сатудың жал-
пы сомасын;

11) бақылау-касса машинасы пайдала-
нылатын жердің мекенжайын;

Бақылау-касса машинасының чегі ба қы-
лау-касса машинасын дайындаушы за уыт-
тың техникалық құжаттамасында көз делген, 
оның ішінде қосылған құн салы ғы ның со-
масы туралы деректерді қосымша қам туы 
мүмкін.

Деректерді тіркеу және (немесе) беру 
функциясы бар бақылау-касса маши на сы-
ның чегі тауарларды, жұмыс тарды, көр-
се тілетін қызметтерді сатып алушының 

(клиенттің), алушының талап етуі бойынша 
сатып алушының (клиенттің), алушының 
сәйкестендіру нөмірін де қамтуға тиіс.

Бақылау-касса машинасын салық орга-
нында тіркеу есебіне қою, тіркеу дерек-
теріне өзгеріс енгізу, есептен шығару тура-
лы салықтық өтінішті алған күннен бастап 
бір жұмыс күні ішінде жүргізеді.

Сонымен қатар, 2022  жылы Салық ко-
дексінің 166-бабына  енгізілген өзгерістерге  
сәйкес, яғни  сатып алушының талабы бо-
йынша, БКМ түбіртектерінде сатып алу-
шының ЖСН көрсетілуіне байла ныс ты, 
Ко митет «Бақылау-касса машина ларын 
қол  дану мәселелері бойынша» әзір леу ші ле-
рімен және фискалдық деректер опе ра  тор-
ларымен бірлесіп бақылау-касса ма шина-
ларымен ақшалай есеп айырысулар туралы 
мәліметтер берудің бірыңғай Хаттамасын  
жаңартып бекітті, яғни 2.0.2 хаттамасы бе-
кітілді.

Онлайн – БКМ қайта бағдарламалауды 
Қазақстанның кез келген аймағындағы қа-
лаларда орналасқан  бақылау- касса маши-
наларын жөндеу және техникалық қолдау 
орталықтарында қызмет алу мүмкіндігі 
қа  растырылған. («Торговые Технологии» 
ЖШС, мекен-жайы Байсеитова №140, тел.: 
27-23-26, 87762272326, 87000272326 және 
мобильді қосымша болған жағдайда Қы-
зылорда қаласы бойынша МКБ жүгінуге 
болады) 

Сондай-ақ мемлекеттік тізілімге енгі зіл-
ген барлық БКМ модельдерінде техни калық 
талаптарға сәйкес мемлекеттік тілге ауы-
стыру функциясы жұмыс жасайды. 

Осыған сәйкес, тіл саясатын іске асы-
ру мақсатында барлық салық төлеушілерге 
Бақылау-касса машиналарының чектерін  
мем лекеттік тіл – қазақ тілінде  басып шы-
ғаруға кеңес береміз.

Егер де жоғарыдағы талаптарды сақта-

май деректерді тіркеу және (немесе) беру 
функциясы бар бақылау-касса машинала-
рын тіркемеген жағдайда ҚР Әкімшілік құ-
қық бұзушылық туралы Кодексінің 284-ба-
бына сәйкес жауапкершілік көзделетіндігін 
ескертеді.

Қазақстан Республикасының 2017 жыл-
ғы 25 желтоқ сандағы №120-VІ «Салық жә-
не бюджетке төленетін басқа да міндетті 
төлемдер туралы» Кодексінің  166-бабына 
сәйкес Қазақстан Республикасының ау ма-
ғында ақшалай есеп айырысулар мо дельдері 
мемлекеттік тізілімге енгізілген, деректерді 
тіркеу және (немесе) беру функциясы бар 
бақы лау-касса машиналары мiндеттi түрде 
қолданыла отырып жүргiзiледi.

Сатушы (қызмет көрсетуші) тауарды 
сату (жұмысты орындау, қызметті көрсету) 
кезінде тауарды сатып алу (жұмысты орын-
дау, қызметті көрсету) фискалды чек беруге 
МІНДЕТТІ.

Бақылау-касса машинасының чегі – са-
тушы (тауарды, жұмысты, көрсетілетін 
қызметтi берушi) мен сатып алушы (кли-
ент) арасындағы ақшалай есеп айырысудың 
жүзеге асырылу фактісін растайтын, қағаз 
түрінде не электрондық түрде берілген ба-
қылау-касса машинасының бастапқы есепке 
алу құжаты.

Бақылау-касса машинасының чектері 
Салық кодексінің 166-бабының 6-тармағына 
сәйкес мәліметтерді қамтуы тиіс.

Ескертпе: ақшалай есеп айырысуды 
Қа зақстан Респуб ликасының аумағында 
жүзеге асыру кезінде бақылау-кассалық 
ма ши наларды қолданбау ӘҚБт Кодексінің 
284-бабының 7-тармағына сәйкес әкімшілік 
жаза қолданы латынын назарларыңызға жет-
кізеді.

Қызылорда қаласы бойынша 
Мемлекеттік кірістер басқармасы

– Медет Ерданаұлы, өзіңіз басшылық 
жасап отырған «Qosyl» жастар орталығы 
не істеп жатыр? Расымен жастарға қолдау 
көрсетіп, демейсіздер ме?

– Орталықтың басшылығына келгеніме ша-
мамен 6 ай уақыт болды. Осы уақыт аралығында 
жастар қажеттіліктері мен жастардың барлық 
топтары арасында 400-ге жуық іс-шара өткізіп-
піз және сол арқылы 13 мыңнан аса жаспен 
байланыстық. Өңірдегі мемлекеттік жастар сая-
сатын дамыту мақсатында жергілікті бюджет 
есебінен биылға 19 млн 381 мың теңге бөлініп, 
оған 5 әлеуметтік жоба жүзеге асырылуда.

– «Qosyl»-дың қолдауына нақты тоқтал-
саңыз...

– Орталықтың негізгі бағыттары мен жо-
балары – бірінші кезекте шығармашыл және 
субмәдениетті жастарға қолдау көрсету. Осыған 
сәйкес бүгінде жастар арасындағы негізгі ша-
раларымыз да осы бағыттарда өтуде. Келесі 
ке зекте орталықтың функцияларына сәйкес жұ-
мыссыз, NEET санатындағы жастарға қолдау 
көрсету, анықтау қажеттіліктеріне сәйкес көмек 
беру. Бүгінде NEET санатындағы жастың 1172 
мәліметін толтыру бойынша адрестік жұмыстар 
жүргізілуде.

– Қазір мемлекеттік деңгейде түрлі бағ-
дарлама бар. Арнайы жастарға бағыттал-
ғаны да жетерлік. Олар межелі мақсатқа 
жетіп жатыр ма? Жалпы, мемлекеттік бағдар-
ламалардың игілігін жастар қаншалықты 
сезінуде?

– Мемлекеттік бағдарламалардың тара-
лу аясын арттыру мақсатында ауыл жастарын 
әлеуметтендіру және шығармашылық қолдау 
көрсету бойынша  қалаға қарасты ауылдық 
округ тер мен кенттерде 1 айлық негізде мәдени-
көп шілік іс-шаралар ұйымдастырылуда. «Қа-
ра уыл төбе», «Талсуат», «Қызылжарма», «Қос-
шы ңырау» ауыл дық округтерінде аталған 
ба ғыттағы шаралар ұйымдастырылып орташа 
10-нан аса спорт тық, шығармашылық, интел-
лек туалдық, ақпа рат тық шаралар өткізілуде. 
«Qosyl kenes» кеңес беру бағыты бойынша жыл 
басынан бері 10 рет «Мүмкіндіктер алаңы», 
қалаға қарасты кент және ауылдық округтер 
мен шет аймақтарда 5 рет «Көшпелі кеңес» өт-
кізілді. Сонымен қатар, @jumys.bar инстаграм 
парақшасында 2374 оқыр ман бар, 102 бос вакан-
сия жарияланды. Мемле кеттік бағдарламалар 
мен жобаларды насихат тауға бағытталған 7 
тікелей эфир жүргізілді.

Мұның барлығы жастардың алдында шексіз 
кеңістік бар екенін көрсетеді. Әлемді алақанға 
сыйдырып, дамудың даңғылына шыққан за-
манда біз соған сай жастардың қалың ортасы-
на кіріп, жұмысымызды қарқынды жүргізіп 
келеміз.

– Көп жағдайда жастар арасында мәселе 
көтерілгенде бірінші кезекте жұмыссыздық 
айтылады. Қолына дипломын алып, оқу 
бітірген жас мамандар екі қолға бір күрек 
таппай жүргенін көп айтады. Бұл қалай?

– Жастардың арасындағы негізгі мәселе 
ретінде жұмыссыздықтың жиі көтерілетіні рас. 
Біз сауалнама ұйымдастырып, жұмыссыз жастар 
дағдыларын дамыту бойынша 3 бағытта оқыту 
курстары анықталды. «Фотоаппарат негіздері», 
«Мобилография» курстарын 50-ден астам жас 
аяқтап шықты. Олар қазіргі таңда жеке дағдылар 

бойынша жалдамалы қызметтерге тартылуда.
Келесі кезекте бизнеске қызығушылығы 

бар жұмыссыз жастар үшін кәсіби мамандар-
ды тарта отырып «Кәсіпкерлік» дағдылары 
курс тары ұйымдастырылатын болады. «Ozger 
Team» ұлттық бастамасы аясында Қызылорда 
қаласында «Ozger Orda» жобасы жүргізілді. 
Жобаның негізгі мақсаты – уақытша жұмыссыз 
жастарға жаңа дағдылар беру, мемлекеттік 
бағдарламалар мен жобаларға қатысу үлесін 
арттыру. Қазіргі таңда бұл бастама бойын-
ша 50 жас қамтылды. Нәтижесінде 5 жас 
қайтарымсыз грантқа ие болса, 10-нан астам 
жас тұрақты жалдамалы жұмыстарға орнала-
сты. 

Биылдан бастап өңірде жүзеге асыры-
лып жатқан БҰҰДБ  (Біріккен Ұлттар Ұйы-
мының даму бағдарламасы) аясында 18-29 
жас аралығындағы жұмыссыз жастарды 
«Тағылымдама» жобасы арқылы жұмыспен 
қамту бойынша «Самұрық-Қазына» АҚ-на 
қарасты жергілікті мекемелерде 30 жас іс-
тәжірибеден өтуде. Қазан айынан бастап 
ІІ лек бойынша 35 жасқа тағылымдамадан 
өтуге мүмкіндік берілді. Бұл жоба бойынша 
тұрақты бақылау орнатылып, менторлық қыз-
меттер көрсетілуде. 

Жоғарыда аталған жобалар мен бағдарла-
маларға «Мансап орталығы» ұсынған жұмыссыз 
жастар, «Отбасылық цифрлық карта» базасынан 
алынған жастар қамтылуда.

– «Qosyl» бастамасымен өтетін шараларға 
басшы ретінде қандай өзгерістер немесе жаңа 
жобалар қосып жатырсыз?

– Жаңа бастама ретінде республикалық 
ұйымдармен әріптестік байланыстар күшейді. 
Соның нәтижесінде жаңа жобалар мен тың ша-
ралар қосылуда.

– Өзіңіздің сайлауалды бағдарламаңыз 
қандай? Қандай жаңаша қадамдарға барғы-
ңыз келеді? Әрине, қазірде уәденің берілуі 
мен орындалуының арасында қашықтық 
ұзарды. Сіз уәдеңізде тұрасыз ба?

– Өзім табиғатымнан айтқан нәрсені орын-
дауға тырысамын. Ал орындай алмайтын жұ-
мысты уәде етпеймін. Құдай да пендесінің 
ойына көтере алмайтын жүкті салмайды. Осы 
өңірде туып-өскендіктен, туған елдің алдындағы 
перзенттік парыз деген үлкен ұғымды серік 
еткенмін. Әрбір бастамамның елдің кәдесіне 
асқанын қалаймын.

Біріншіден, қалалық инфрақұрылымды 
дамытқым келеді. Бұл жерде жолдарды жөндеу 
мен кеңейту бойынша сапалы және қауіпсіз 
жолдармен қамтамасыз ету. Қоғамдық көлік 
жүйесін жақсарту турасында жаңа бағыттарды 
енгізу, көліктердің тұрғындарға қолжетімділігін 
арттыру. Инженерлік жүйелерді жаңарту са-
ласында су, жылу және электр желілерін 
жаңғырту, үздіксіз қызмет көрсетуді қамтамасыз 
ету. Екіншіден, экология және қоршаған ор-
таны қорғау саласы да назардан тыс қалмаса 
деймін. Жасыл аймақтарды көбейту бойынша 
да біраз жоспарлар бар. Мәселен, саябақтар 
мен бақтарды кеңейту, ағаш отырғызу. Қоқыс 
өңдеу жүйесін жақсартуда қоқысты бөлек жи-
нау және қайта өңдеуді дамытқым келеді. Бұл 
ретте экологиялық мәдениетті арттыру – ба-
сты бағытқа ие. Тұрғындар арасында экологи-
яны қорғау бойынша түсіндіру жұмыстарын 

жүргізіп, туған қаламызды таза ұстауға 
үндеймін. Үшіншіден, әлеуметтік қолдау 
және тұрғындардың өмір сүру сапасын арт-
тыруды да бағдарламама енгіздім. Білім беру 
мен денсаулық сақтау бойынша мектептер, 
балабақшалар мен медициналық мекемелер салу 
және жөндеу бар. Әлеуметтік бағдарламаларды 
тиімді жүзеге асыруды қадағалап, аз қамтылған 
отбасыларға, зейнеткерлерге және мүгедектерге 
көмек көрсету. Жастар мен спортты қолдау ая-
сында жастар орталықтарын ашу және спорт 
инфрақұрылымын дамыту. Экономикалық даму 
және кәсіпкерлікті қолдау да – бағдарламамдағы 
басты бағыттардың бірі. Жергілікті кәсіпкер-
лерді қолдау шағын және орта бизнеске ар-
налған гранттар мен субсидияларға қатысуын 
арттыру. Жұмыс орындарын құру және көмек 
көрсету: өндіріс орындарын ашу арқылы жаңа 
жұмыс орындарын қам тамасыз ету. Ашықтық 
және тұрғындармен кері байланыс біздің жұ-
мысымыздың басты нысанасы болу керек. Бұл 
ретте қоғамдық тыңдаулар өткізу: маңызды 
шешімдерді қабылдау кезінде тұрғындардың 
пікірін ескеру. Қаржының ашық тығы: бюджет-
тің жұмсалуын халыққа тұрақты түрде жеткізіп 
отыру.

Жоғарыда экологиялық мәдениет туралы 
айтып едім. Бұл енді қаланың мәдени және руха-
ни дамуы бағыты жайлы. Мәдениет пен өнерді 
қолдау: жергілікті театрлар, кітапханалар және 
көрме залдарын дамыту. Тарихи мұраны сақтау: 
тарихи және мәдени ескерткіштерді қорғау. 
Қоғамдық шараларды өткізу: тұрғындарды бі-
ріктіретін мәдени-көпшілік шаралар ұйымдас-
тыру.

– Халық қалаулысы атансаңыз қандай 
өзекті мәселелерді көтересіз?

– Қаланың әрбір тұрғыны жақсы өмір 
сүруге лайықты. «Баршаға жайлы қаланы» құру 
бағытындағы шараларды бірінші кезекте қолға 
алу жоспарда бар.

– Сұхбатыңызға рахмет. Сізге сәттілік 
тілейміз.

Әңгімелескен 
София ХАЙРУЛЛАҚЫЗЫ  

Медет ЖОРАБЕК, Қызылорда облысы Қызылорда қалалық мәслихатының 
№19 сайлау округі бойынша шығып қалған депутаттың орнына үміткер:

ТҰРАҚТЫ ДАМУ – 
НЫҚ ҚАДАМ

Қаржысы республикалық бюджеттің қаражатынан төленді

Электр энергиясы 
тұтынушыларының назарына!

БАҚЫЛАУ КАССА МАШИНАЛАРЫН ҚОЛДАНУ, 
ЖАҢА ХАТТАМАҒА КӨШІРУ ЖӘНЕ БАҚЫЛАУ-КАССА 

МАШИНАЛАРЫНЫҢ ЧЕКТЕРІН ҚАЗАҚ ТІЛІНДЕ БЕРУ ТӘРТІБІ
Электр энергетика саласын-

дағы ҚР Заңдылықтарына енгі-
зіл  ген өзгерістер негізінде («Қа-
зақстан Республика сы ның кейбір 
заңнамалық актілеріне жылу энер-
гетикасы, электр энергетика сы 
жә не реттеліп көрсетілетін қыз-
меттер мәселелері бойынша өзге-
рістер мен толықтырулар енгізу 
туралы» 2024 жылғы 8 шілдедегі 
№121-VIII ҚРЗ Қазақстан Рес-
пуб ликасының Заңы) энергия-
мен жабдықтаушы мекемелер 
«Энер госервис» ЕЖШС, «Шие-
лі жарығы» ЖШС және «Дау-
лет энер го» ЖШС энергия мен 
жаб дықтау бойынша өз қызмет-
терін 01.01.2025 жылдан бастап 
тоқтатады және 01.01.2025 жыл-
дан бастап Қызылорда облысының 
тұтынушыларын энергиямен жаб-
дықтау функциясы «Қы зыл орда 
электр тарату тораптары компани-
ясы» АҚ-на өтеді. 

Осыған байланысты, электр 
энергиясының тұтынушы ларына 
31.12.2024 жылға дайін «ҚЭТТК» 
АҚ-мен энергиямен жабдықтау 
шартын жасасу қажет. 

Тұрмыстық тұтынушылар 
үшін энергиямен жабдықтау шар-
ты жариялы болғандықтан (ҚР 
Аза маттық Кодексінің 387-бабы) 

келісім-шарт БАҚ арқылы жария-
ланады. 

Бюджеттік ұйымдар 2024 жыл-
дың соңына дейін «Мем ле кеттік 
сатып алу туралы» ҚР За ңының 
39-бабы 3-тар мағының 1-тар мақ-
шасына сәйкес «ҚЭТТК» АҚ-мен 
2025 жылға арналған электр энер-
гиясын сатып алуға тікелей шарт 
жасау арқылы «бір көзден алу» 
тәсілімен мемлекеттік сатып алу 
шартын жасауға құқылы екендігін 
назарға саламыз.

«ҚЭТТК» АҚ-ы және оның ау-
дандық бөлімшелері офисінің ме-
кен-жайы: 

Қызылорда қ-сы, Әйтеке би 
к-сі, 25; 

Арал қ-сы, Водоканал к-сі н/з; 
Әйтекеби кенті, Бөріқұлов 

к-сі, 102; 
Жосалы кенті, Болашақ к-сі, 1; 
Төретам кенті, 9-алаң, РС-14; 
Жалағаш кенті, Мырзалиев 

к-сі, 22; 
Тереңөзек кенті, Әлиакбаров 

к-сі, 70; 
Шиелі кенті, «Көкшоқы» м/а, 

13/1а; 
Жаңақорған кенті, Шонабаев 

к-сі н/з; 

«ҚЭТТК» АҚ Әкімшілігі

Анықтама телефоны: 8 /7242/ 400660 (ішкі 22-10)

Қазақтың көрнекті ақыны, 
Халықаралық «Алаш» әдеби сыйлығының 

иегері, «Тұңғыш кітап», «Жұлдызым 
жоғары», «Тіршілік ұясы», тағы басқа 

жыр жинақтарының, «Қазақ балалар 
әдебиетінің антологиясы» атты он томдық 

еңбектің авторы, жерлесіміз Байбо-
та Қошым-Ноғайдың 70 жылдығына 

арналған «Көкірегі – көктем-жыр» 
атты әдеби-сазды кеш А.Тоқмағанбетов 

атындағы қалалық мәдениет үйінде өтті. 

Әдеби кеш ақынның балалық 
ша  ғы туралы әсерлі  қойылымнан 
бас  тау алып, әрі қарай поэтикалық 
шы  ғар  машылығын насихаттауға 
ұлас  ты. Кешті жазушы-драматург, 
ҚР Еңбек сіңірген қайраткері Жол-
тай Жұмат-Әлмашұлы жүргізіп, 
ме   рейтой иесінің адами болмысы, 
ақын   дық таланты, шығармашылық 
ше  берлігі туралы әдемі ой өрбітіп 
отырды. 

«Байбота Қошым-Ноғай – қазақ 
поэзиясына реформация жасаған аз 
ғана ақындардың бірі. Оның ізде-
ністері өзінің тұстастарына һәм өзі-
нен кейін қазақ жырына келгендерге 
едәуір кеңістік сыйлады. Өлеңнің 
тың пішіндерінің өркен жайып, өрісі 
кеңеюіне ықпал етті» деп баға берген 
екен ақын, Қазақстан Жазушылар 
одағының мүшесі Ахмет Өмірзақ. 
Сондай-ақ  Сырдың әйгілі шайыры 
Шәһизада Әбдікәрімов ағамыздың: 

– Сөзімнің татауы жоқ, 
татымы көп, 

Тұрады айтқанымның атымы кеп. 
Басымды Байбота ағам бағалаған,
Алаштың таңғажайып 

ақыны деп, 
– деген өлең жолдары да оның қа зақ 
әдебиетіндегі өзіндік биіктігін бай-
қатса керек.

Кешке арнайы қатысқан қала 
әкімінің орынбасары Дархан Тұр-
сын баев қалам иесінің қазақ поэзия-
сындағы өлшеусіз еңбегін ерекше 
атап өтті. Сондай-ақ шаһар басшысы 
Н.Ахатовтың құттықтау хатын табы-
стап, қазақы дәстүрмен иығына ша-
пан жауып, құрмет көрсетті.

Қазақстан Жазушылар одағы-
ның облыстағы өкілі Қаршыға Есім-
сейітова ақынға ҚЖО басқарма тө-
рағасы М.Құлкеновтің құттықта уын 
жеткізіп, иығына шапан жапты. Со-
нымен қатар, Халықаралық «Алаш» 
әдеби сыйлығының иегері Қатира 
Жәленова, балалар ақыны, педаго-

гика ғылымдарының докторы Рахат 
Наурызбаева жүрекжарды лебіздерін 
білдіріп, сый-сыяпат табыстады. 

Қазақстан Жазушылар одағы-
ның мүшелері, сатирик жазушы 
Нұрмахан Елтай, ақын Елубай 
Әуезов, Қуат Адис, жас ақын Бек-
сұл тан Санақұл мерейтой иесіне 
тілегін жыр жолдарымен жеткізді. 
Сондай-ақ Сыр елінің белгілі азамат-
тары Айтбай Көшербаев, Өлмесхан 
Болатбеков туған жеріне келіп, тал-
ғамы биік оқырманмен жүздесіп, ке-
ремет кешке арқау болып отырған  
ақынға ақжарма тілектерін арнады. 

Байбота Қошым-Ноғай – балалар 
әдебиетіне үлкен үлес қосқан ақын. 
Ол көптомдықтан бөлек, «Әліппе» 
оқулығының да жаңа үлгісін әзірлеп 
шығарды. Өлеңдерін бүгінге дейін 
бірнеше буын жас өрендер жатқа 
оқып келеді. Соның бір көрінісі, 
осы кеште қаладағы С.Сейфуллин 
атындағы №4 IT лицей оқушылары 
оның балаларға арналған жырла-
рын жатқа оқып, көрерменнің ыстық 
ықыласына бөленді. 

Ақынның балалық шағы мен 
жастық кезеңін сомдап, лирикалық 
сезімге толы өлеңдерін мөлдірете 
оқып, поэзияның пайым-парасатын  
та нытқан қалалық Жастар театры-
ның шығармашылық ұжымына кеш 

қо нақтары, қарапайым оқырман 
қауым зор қошемет білдірді.

Ақын, Халықаралық «Алаш» 
әде би сыйлығының иегері Байбо-
та Қошым-Ноғай қорытынды сөз 
алып, туған жер төріндегі жарқын 
жүздесуге келіп, шығармашылығына 
шынайы құрметін білдірген қалың 
оқырманға, кешті ұйымдастырған 
ел азаматтарына алғысын айтып, те-
біреніске толы сезімін жыр шумақ-
тарымен жолдады.

Айта кетуіміз керек, ақынның 
жары Қалима Мұқажан Байбота Қо-
шым-Ноғай шығармашылығы жа-
йында «Профиль», «Анфас» атты 
екі кітап шығарған. Кеште сөз алған 
ол ақынын ардақтаған туған жерінің 
халқына ізгі ілтипатпен алғысын біл-
дірді.

Кеш соңында ақынның «Үлпет» 
атты жаңа кітабының тұсауы кесіліп, 
бірнеше кітабы көрерменге сый ре-
тінде ұсынылды. Әдеби кешті қа ла 
өнерпаздары  ән-күймен әрледі. Ал 
кештің қорытынды сәтінде автор-
ды қалың оқырман қаумалап, кі тап-
тарына қолтаңба жаздырып алып 
жатты.  Иә, қалам иесіне деген құр-
меттің ең үлкені осы болса керек.

Ғазиза ӘБІЛДА,
«Сыр бойы»

КЕШ

КӨКІРЕГІ – 
КӨКТЕМ-ЖЫР


